
 

 

 

កញ្ជ្រោងកញ្ជ្រឹកលេងល្បិច

កញ្ជ្រោងកញ្ជ្រឹកជាកញ្ជ្រោងវាងវៃ ហើយវាលក់ផ្លៃឪឡឹក។ ថ្ងៃមួយ
វាមានគំនិតល្អមួយ។ សត្វផ្សេងៗមិនសប្បាយចិត្តទេ។
តើពួកគេនឹងធ្វើយ៉ាងណា ដើម្បីឱ្យវារាងចាល?

កញ្ជ្រោងកញ្ជ្រឹក គឺជាកញ្ជ្រោងដ៏ឆ្លាតវាងវៃមួួយក្បាល។
វាលក់ឪឡឹកធំៗ ហើយស្រស់ៗ។ «ឪឡឹកអើយ ឪឡឹក!»

ទន្សាយទន្សីបាននិយាយថា «ឪឡឹកនេះថ្លៃណាស់!»។ សត្វកវែងវីវី
ក៏បាននិយាយដែរថា «ឯងលក់ថ្លៃពេកហើយ!»។

កញ្ជ្រោងកញ្ជ្រឹកក៏មានគំនិតល្អមួយ។

វាបានពុះឪឡឹកជាពីរ ហើយកោសសាច់សីុទាំងអស់។

បន្ទាប់មក វាចាក់ទឹកចូលក្នុងសំបកឪឡឹក ហើយយកម្ជុល និងអំបោះ
ដេរផ្លែឪឡឹកនោះឱ្យជិតដូចដើមវិញ។

វាក៏លក់ឪឡឹកទឹកទាំងនោះថោកៗ។
សត្វជាច្រើននាំគ្នាទិញឪឡឹកទាំងនោះពីកញ្ជ្រោងកញ្ជ្រឹក។

                             9 / 18



 

 
ស្វាស្វៃក៏រអ៊ូថា «ឪឡឹកនេះមានតែទឹកហ្នឹង»។

កញ្ជ្រោងកញ្ជ្រឹកនិយាយថា «ហាស! ឯងបង់ថ្លៃប៉ុន្មាន យកប៉ុណ្ណឹងទៅ»។

ដំរីដំរ៉ានិយាយថា «ពួកយើងត្រូវតែធ្វើឱ្យកញ្ជ្រោងកញ្ជ្រឹកនោះ
រាងចាលម្ដង»។

សត្វទាំងអស់បានមកប្រជុំគ្នា ហើយរៀបចំផែនការមួយ។
ទីទុយទូទូនិយាយថា «ខ្ញុំមានគំនិតមួយ»។

ពួកគេយកសំបកឪឡឹកទទេមួយមក
រួចក៏ចាប់ញាត់កញ្ជ្រោងកញ្ជ្រឹកចូលក្នុងសំបកនោះ ហើយដេរបិទភ្ជាប់។
បន្ទាប់មក ពួកគេយកវាទៅធ្វើជាបាល់ ទាត់លេង។

កញ្ជ្រោងកញ្ជ្រឹកវិលមុខយ៉ាងខ្លាំង! វារាងចាលហើយ
និងឈប់បោកគេទៀតហើយ។

